
Հայաստանի Հանրապետության 2017 թվականի պետական բյուջեում  և Հայաստանի Հանրապետության կառավարության 2016 թվականի դեկտեմբերի  29-ի  N 1313-Ն որոշման մեջ փոփոխություններ և լրացումներ կատարելու  մասին  Հայաստանի Հանրապետության կառավարության որոշման նախագծի ընդունման 


Հայաստանի Հանրապետության կառավարության 2011 թվականի հունիսի 2-ի թիվ 860-Ն որոշմամբ հաստատվել է իրավաբանական անձանց պետական գրանցման, անհատ ձեռնարկատերերի պետական հաշվառման, քաղաքացիական կացության ակտերի գրանցման և ապոստիլ դնելու, շարժական գույքի նկատմամբ ապահովված իրավունքների գրանցման հետ կապված լրացուցիչ վճարովի ծառայությունների ցանկը և վճարների չափերը: Ծառայությունների մատուցումից ստացվող մուտքերի հաշվեգրման նպատակով Հայաստանի Հանրապետության ֆինանսների նախարարության գանձապետարանի ստորաբաժանումում բացվել է  արտաբյուջետային հաշիվ Հայաստանի Հանրապետության արդարադատության նախարարության համար: 
Հայաստանի Հանրապետության արդարադատության նախարարության արտաբյուջետային հաշվին 2016 թվականին վճարովի ծառայությունների մատուցման դիմաց մուտքագրվել է  220117.91 հազ. դրամ, իսկ 2017 թվականի հունվարի 13-ի դրությամբ`  3138.91 հազ. դրամ: 
Հայաստանի Հանրապետության կառավարության 2016 թվականի հունվարի 20-ի 36-Ն որոշմամբ հաստատված նախահաշվի համաձայն 2016 թվականին նախատեսվել է ծախսել 204,686.90 հազ. դրամի չափով, փաստացի ծախսը կազմել է 204,682.92 հազ. դրամ: Արտաբյուջետային հաշվի մնացորդը 01.01.2017թ. դրությամբ կազմել է 20,121.90 հազ. դրամ: 
Հաշվի առնելով 2016 թվականի ամսական մուտքագրված գումարները` 2017 թվականին կանխատեսվում է եկամուտ 230,000,0 հազ. դրամի չափով, այսինքն ամսական մոտ 19,166.7 հազ. դրամ: 
Ներկայացվող նախահաշվում 2017 թվականի ընդհանուր ծախսը կազմում  է 250,121.90 հազ.դրամ, որից 221,926.2 հազ. դրամը նախատեսվում է օգտագործել  նախարարության աշխատակիցների պարգևատրման և դրամական խրախուսման  նպատակով: 
Հաշվի առնելով այն հանգամանքը, որ Հայաստանի Հանրապետության արդարադատության նախարարությունում կազմակերպվում են նախապես չպլանավորված արտասահմանյան գործուղումներ, հանդիպումներ ու քննարկումներ Հայաստանի Հանրապետության տարբեր պաշտոնյաների, ինչպես նաև բազմաթիվ միջազգային կազմակերպությունների ղեկավարների և ներկայացուցիչների հետ, ինչով էլ պայմանավորված նախահաշվում պլանավորվել է արտասահմանյան գործուղումների գծով ծախսեր հոդվածով 3,000.00 հազ. դրամ,   ներկայացուցչական ծախսեր հոդվածով` 7,000,00 հազ. դրամ: Ներկայացուցչական ծախսեր հոդվածի շրջանակներում ձեռքբերվող ներկայացուցչական ծառայություններ /7,000.0 հազ. դրամ ընդհանուր արժեքով/  գնման առարկաները նախատեսվում է ձեռքբերել ԲԸԱՀ գնման ընթացակարգով՝ ղեկավարվելով «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 1-ին կետով և հիմք ընդունելով ՀՀ կառավարության 2011 թվականի փետրվարի 10-ի <<Գնումների գործընթացի կազմակերպման մասին>> թիվ 168-Ն որոշմամբ հաստատված կարգի 25-րդ մասի 5-րդ կետի 21-րդ ենթակետը:
Հայաստանի Հանրապետության արդարադատության  նախարարության աշխատակազմի բնականոն աշխատանքային գործունեության ապահովմամբ պայմանավորված անհրաժեշտություն է առաջացել սերվերի ռեզերվային սարքեր և մարտկոցներ, անձնական համակարգիչներ, ինչպես նաև տպիչ/պատճենահանման մեքենա/սկաներ (բազմաֆունկցիոնալ լազերային) ընդհանուր թվով 6,145.00 հազ. դրամ վարչական սարքավորումների ձեռքբերման: 
Հանրային հատվածի կազմակերպությունների հաշվապահական հաշվառման մասին ՀՀ օրենքի 6-րդ հոդվածի 1-ին կետով  սահմանվում է, որ << Կազմակերպությունները պարտավոր են հաշվապահական հաշվառումը վարել հաշվապահական հաշվառման ոլորտը կարգավորող օրենսդրության պահանջներին համապատասխան հաշվապահական հաշվառում վարելու հնարավորություն ընձեռող համակարգչային ծրագրերով>>, ինչով էլ պայմանավորված անհրաժեշտություն է առաջացել հաշվապահական համակարգչային ծրագրային փաթեթների մշակման ծառայությունների և աշխատակիցների վերապատրաստման ծառայությունների ձեռքբերման:
Ներկայացվող նախահաշվում պլանավորվել է համակարգչային ծառայություններ հոդվածով 1,000.00 հազ. դրամ և աշխատակազմի մասնագիտական զարգացման ծառայություններ հոդվածով` 120,00 հազ. դրամ:  Աշխատակազմի մասնագիտական զարգացման ծառայություններ հոդվածի շրջանակներում ձեռքբերվող աշխատակիցների վերապատրաստման ծառայություններ /120.0 հազ. դրամ ընդհանուր արժեքով/  գնման առարկաները նախատեսվում է ձեռքբերել ԲԸԱՀ գնման ընթացակարգով՝ ղեկավարվելով «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 6-րդ կետով և հիմք ընդունելով ՀՀ կառավարության 2011 թվականի փետրվարի 10-ի <<Գնումների գործընթացի կազմակերպման մասին>> թիվ 168-Ն որոշմամբ հաստատված կարգի 25-րդ կետի 2-րդ ենթակետը:
2016 թվականի սեպտեմբերի 13-ին ՀՀ արդարադատության նախարար Արփինե Հովհաննիսյանը, ՀՀ-ում ԱՄՆ արտակարգ և լիազոր դեսպան Ռիչարդ Միլսը և ԱՄՆ միջազգային զարգացման գործակալության (USAID) երևանյան գրասենյակի առաքելության տնօրեն Դեբորա Գրիզերը ստորագրել են Թիվ AAG-111-G-13-001 Զարգացման Համագործակցության  համաձայնագրի իրականացման նամակ թիվ 15 համաձայնագիր, որի Հավելված 3-ով ՀՀ կառավարության գործընկերների օժանդակությամբ նախատեսվում է կենտրոնի ղեկավարի աշխատավարձը, ինչով էլ պայմանավորված ներկայացված նախահաշվում պլանավորվում է այլ ընթացիկ դրամաշնորհներ հոդվածով 10,930.7 հազ. դրամ /12ամիս x 910388 դրամ ամսական աշխատավարձ/:
Ելնելով վերոնշյալից, Ձեզ է ներկայացվում «Հայաստանի Հանրապետության արդարադատության նախարարության արտաբյուջետային հաշվի միջոցների ծախսման 2017 թվականի նախահաշիվը հաստատելու, Հայաստանի Հանրապետության 2017 թվականի պետական բյուջեում և Հայաստանի Հանրապետության կառավարության 2016 թվականի դեկտեմբերի  29-ի  N 1313-Ն որոշման մեջ փոփոխություններ և լրացումներ կատարելու  մասին» Հայաստանի Հանրապետության  կառավարության որոշման նախագիծը։

Հայաստանի Հանրապետության 2017 թվականի պետական բյուջեում  և Հայաստանի Հանրապետության կառավարության 2016 թվականի դեկտեմբերի  29-ի  N 1313-Ն որոշման մեջ փոփոխություններ և լրացումներ կատարելու  մասին Հայաստանի Հանրապետության կառավարության որոշման նախագծի ընդունման  կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության վերաբերյալ
 
«Հայաստանի Հանրապետության 2017 թվականի պետական բյուջեում  և Հայաստանի Հանրապետության կառավարության 2016 թվականի դեկտեմբերի  29-ի  N 1313-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության  կառավարության որոշման նախագծի ընդունմամբ` այլ իրավական ակտերում փոփոխություններ կամ լրացումներ չի նախատեսվում։
    
Տ Ե Ղ Ե Կ Ա Ն Ք
<<Հայաստանի Հանրապետության 2017 թվականի պետական բյուջեում  և Հայաստանի Հանրապետության կառավարության 2016 թվականի դեկտեմբերի  29-ի  N 1313-Ն որոշման մեջ փոփոխություններ և լրացումներ կատարելու մասին>> Հայաստանի Հանրապետության կառավարության որոշման նախագծի ընդունման  կապակցությամբ Հայաստանի Հանրապետության 2017 թվականի պետական բյուջեում ծախսերի և եկամուտների փոփոխության մասին


«Հայաստանի Հանրապետության 2017 թվականի պետական բյուջեում  և Հայաստանի Հանրապետության կառավարության 2016 թվականի դեկտեմբերի  29-ի  N 1313-Ն որոշման մեջ փոփոխություններ և լրացումներ կատարելու  մասին» Հայաստանի Հանրապետության կառավարության որոշման նախագծի  ընդունմամբ Հայաստանի Հանրապետության 2017 թվականի պետական բյուջեում նախատեսվում է եկամուտների ավելացում` 230,000.0 հազ. դրամի և ծախսերի ավելացում  250,121.6 հազ. դրամի չափով:

